
KICHIK BIZNESNI MAHALLIY 
DARAJADA BOSHQARISH 
HOLATINI BAHOLASHDA 
MAVJUD IQTISODIY 
SALOHIYATNI HISOBGA 
OLGAN HOLDA YONDASHISH 
USLUBIYOTI

Ubaydullayev Akmal Tulkinboyevich
I.f.f.d (PhD), “University of Business and Science”

Annotatsiya: Ushbu maqolada kichik biznes faoliyatini o‘ziga xos xususiyatlarining mahalliy boshqaruv bilan mushtarak 
jihatlari, kichik biznesni mahalliy darajada boshqarish iqtisodiy mexanizmining tarkibi, kichik biznesni mahalliy darajada 
boshqarish iqtisodiy mexanizmi samaradorligini baholashning uslubiy masalalari tadqiq etilgan.

Kalit so‘zlar: kichik biznes, iqtisodiy mehanizm, samaradorlik.
Abstract: This article discusses aspects of the specifics of small business activities common with local government, the 
structure of the economic mechanism of small business management at the local level, methodological issues of evalu-
ating the effectiveness of the economic mechanism of small business management at the local level.

Key words: small business, economic mechanism, efficiency.
Аннотация: В данной статье рассмотрены общие с местным самоуправлением аспекты специфики деятельности 
малого бизнеса, структура экономического механизма управления малым бизнесом на местном уровне, мето-
дические вопросы оценки эффективности экономического механизма управления малым бизнесом на местном 
уровне.

Ключевые слова: малый бизнес, экономический механизм, эффективность.

K I R I S H
Kichik biznes sohasining boshqaruv obyekti jihatidan o‘ziga xos xususiyat va tavsiflarining kuchli dara-

jada namoyon bo‘lishi, ayniqsa, kichik biznesni mahalliy darajada boshqarishda mazkur holatni to‘liq e’tiborga 
olgan holda faoliyat samaradorligini ta’minlashning ahamiyatini kuchaytirmoqda. “Mahalliy o‘zini o‘zi boshqaruv 
organlari o‘z hududlarida biznesni rivojlantirish uchun qulay shart-sharoitlarni yaratishiga asoslanuvchi mahal-
liy-xususiy sheriklik usullari tobora kengayib bormoqda. Kichik tadbirkorlikning rivojlanishi – bu qo‘shimcha ish 
o‘rinlari, mahsulot ishlab chiqarish va xizmat ko‘rsatishni mahalliy ehtiyojlar uchun amalga oshirish, mahalliy 
byudjetga soliq to‘lovlarini namoyon etadi. Yirik korxonalarda ishlab chiqarishning pasayishi va ish o‘rinlarining 
qisqarishi sharoitida kichik biznes ko‘plab mahalliy tuzilmalarda hayotni ta’minlashning asosiy omiliga aylan-
moqda”. Bu esa muntazam ravishda kichik biznesni mahalliy darajada boshqarishning iqtisodiy mexanizmlarini 
takomillashtirib borishni taqozo etmoqda.

M A V Z U G A  O I D  A D A B I Y O T L A R  S H A R H I
Iqtisodiy adabiyotlarda mexanizm tushunchasi ko‘plab olimlar tomonidan tadqiq etilgan. Jumladan, D.M.

Juravlev “Tizimning ko‘plab elementlari o‘rtasidagi o‘zaro ta’sir jarayonlarining ifodasi sifatidagi “mexanizm” 
tushunchasi o‘z vaqtida texnika fanlaridan olingan bo‘lib, mexanizm tushunchasi ostida mashina, apparat yoki 
asbobni harakatga keltiruvchi, ta’sirni uzatuvchi va energiyani o‘zgartiruvchi ichki tuzilmasi nazarda tutiladi. 
Umumiy holatda mexanizm kirish (energiya) va chiqish (talab etilayotgan natija), o‘zaro ta’sir qiluvchi (yuklama) 
va boshqa elementlar (ish)ni harakatga keltiruvchi (energiyani uzatish)ning oldindan belgilangan parametr-
lariga ega bo‘lgan, muayyan tarzda o‘zaro bog‘langan alohida elementlarini namoyon etadi.

STexnik tizimlarga taqqoslaganda, ijtimoiy-iqtisodiy tizimlarga nisbatan “mexanizm” atamasi jo‘shqinlik, 

o‘zgaruvchanlik, tarkibiy elementlarning bir turda bo‘lmasligi, dastlabki holatga qaytish imkonining mavjud 
emasligi va boshqa funksional tavsiflar bilan bog‘liq bo‘lgan qator xususiyatlarga ega” [2], deb ta’kidlaydi.

Bundan ko‘rinadiki, mexanizm – bu muayyan ichki tartibga ega bo‘lgan, hodisa yoki jarayonlarga kuch 
(ta’sir) beruvchi ichki elementlarning o‘zaro bog‘liqlik va ta’sirdagi harakatidir. Mexanizm tushunchasiga berilgan 
ta’riflar va izohlar pirovardida o‘zining mazmunan yaqinligi va shaklan o‘xshashligi bilan ajralib turadi. Bu 
boradagi qarashlar va ular asosidagi mulohazalarni quyidagi xulosa orqali ifodalash mumkin: “Biz “mexanizm” 
atamasining har qanday turlicha ta’riflari, manbalaridan foydalanishimizdan qat’iy nazar, u umumiy asosga ega: 
mexanizm – bu obyektni harakatga keltiruvchi ko‘plab o‘zaro bog‘liq elementlardir. Bu o‘rinda ikkita yondashuv 
ajralib turadi: mexanizm obyektning rivojlanishiga ta’sir ko‘rsatuvchi elementlar majmui sifatida hamda obyekt-
ning rivojlanishini ta’minlovchi elementlarning o‘zaro aloqasi va o‘zaro ta’siri sifatida qaralishi mumkin” [3].

Shuni ta’kidlash kerakki, faqat iqtisodiy parametrlarni hisobga oladigan va guruh tuzish ko‘lamining xus-
usiyatlarini, tadbirkorlik faoliyatining kollektivlik darajasini hisobga olmaydigan boshqaruv yondashuvi kichik 
biznesning keng ko‘lamli rivojlanishini ta’minlay olmaydi va faqat “zaif yoki samarasiz tadbirkorlik” ning ish-
lashiga olib keladi [4].

T A D Q I Q O T  M E T O D O L O G I YA S I
Maqolada belgilangan tadqiqot vazifalarini hal etish uchun statistik, solishtirma tahlil usuli, korrelyasion va 

regression tahlil, so‘rovnoma va boshqa usullar qo‘llanilgan.
Solishtirma tahlil usuli – bu umumiy ilmiy usullar qatoriga kirib, u empirik tahlil xarakteristikasiga ega. 

Uning turlari ko‘p, masalan, solishtirmataqqoslash, tarixiy solishtirma va boshqalar. Statistik usulning umumiy 
mohiyatini quyidagicha izohlash mumkin: yig‘ilgan ma’lumot bazasi ma’lum kategoriyalar bo‘yicha guruhlanishi, 
tizimlashtirilishi hamda ikki va undan ko‘p bo‘lgan bir guruh va rekvizitga ega ko‘rsatkichlarni bir-biri bilan nisbiy 
solishtirish amalga oshiriladi va holatga baho beriladi.

T A H L I L  V A  N A T I J A L A R
Hududlar bo‘yicha kichik biznesni mahalliy darajada boshqarish samaradorligini baholashning murakk-

abligi bu boradagi amalga oshirilgan hisob-kitob yoki qo‘llanilgan usul erishilgan natijaning mahalliy boshqaruv 
samaradorligi bilan bevosita bog‘liqligini ifodalay olmasligi orqali namoyon bo‘ladi. Shunga ko‘ra, hududlardagi 
tadbirkorlik faoliyatining rivojlanish natijalari tarkibida aynan mahalliy darajada boshqarishning ta’siri hisobiga 
olingan qismini aniqlashning ilmiy-uslubiy asosi tadqiqotning diqqat markazida turadi. Umumiy holda, kichik 
biznesni boshqarish darajasini baholash uchun umumiy iqtisodiyot natijalari bilan kichik biznes sub’yektlari 
faoliyat natijalari o‘zaro taqqoslab ko‘riladi.

Viloyat tumanlari iqtisodiy salohiyatining turliligi sharoitida har bir tumandagi tadbirkorlik faoliyatining rivo-
jlanish natijalari tarkibida aynan mahalliy darajada boshqarishning ta’siri hisobiga olingan qismini aniqlash 
muhim. Bunda tumanlar iqtisodiy salohiyatini shartli tarzda bir xil darajaga keltirib, natijalarni qaytadan his-
oblash chiqish bu boradagi o‘ziga xos yondashuv hisoblanadi. Mazkur uslubiy yondashuvda quyidagi ko‘rsat-
kich va hisob-kitoblardan foydalanish tavsiya etiladi (1-jadval).

1-jadval: Hududlar bo‘yicha kichik biznesni mahalliy darajada boshqarish holatini baholashda mavjud iqtisodiy 
salohiyatga ko‘ra yondashish uslubiyoti1

Ko‘rsatkich Hisoblash tartibi Shartli belgilar

Hududlar bo‘yicha 
kichik biznes 
sub’yektlari 
nisbiy faoliyat 
barqarorligining 
oshishi koeffitsiyenti

KFB - hududlar bo‘yicha kichik biznes sub’yektlari 
nisbiy faoliyat barqarorligining oshishi koeffitsiyenti;
∑JK - jami korxonalarning tahlil davridagi nisbiy 
barqarorlik o‘sish sur’atlari yig‘indisi, foiz;
∑KBK - kichik biznes korxonalarning tahlil davridagi 
nisbiy barqarorlik o‘sish sur’atlari yig‘indisi, foiz;
JK - faoliyat ko‘rsatmayotgan jami korxonalar soni, 
birlik;
KBK - faoliyat ko‘rsatmayotgan kichik korxonalar 
soni, birlik;
n – tahlil qilinayotgan davrdagi muayyan yil;
i = 1…m - tahlil davridagi yillar soni.

1 Muallifning ishlanmasi asosida tuzilgan.

Hududlardagi faoliyat 
ko‘rsatmayotgan kichik 
biznes korxonalarining 
solishtirma salmog‘i 
indeksi

IFK - hududlardagi faoliyat ko‘rsatmayotgan kichik 
biznes korxonalarining solishtirma salmog‘i indeksi;
HQ - muayyan hududdagi faoliyat ko‘rsatmayotgan 
kichik biznes korxonalari soni, birlik;
UQ - barcha hududlar bo‘yicha faoliyat 
ko‘rsatmayotgan kichik korxonalar umumiy soni, 
birlik;
n – tahlil qilinayotgan davrdagi yillar soni.

Muayyan 
hududdagi faoliyat 
ko‘rsatmayotgan 
jami korxonalar 
tarkibida faoliyat 
ko‘rsatmayotgan kichik 
biznes korxonalarining 
ulushi

IKBU - hududdagi faoliyat ko‘rsatmayotgan jami 
korxonalar tarkibida faoliyat ko‘rsatmayotgan kichik 
biznes korxonalarining ulushi indeksi;
JK - faoliyat ko‘rsatmayotgan jami korxonalar soni, 
birlik;
KBK - faoliyat ko‘rsatmayotgan kichik korxonalar 
soni, birlik;
n – tahlil qilinayotgan davrdagi yillar soni.

Kichik biznes 
sub’yektlari faoliyati 
natijalarining 
yillar davomidagi 
o‘zgarishlarini 
ifodalovchi 
o‘rsatkichlarning 
o‘rtacha arifmetik 
qiymati

O‘DKB - kichik biznes sub’yektlari faoliyati 
natijalarining yillar davomidagi o‘zgarishlarini 
ifodalovchi ko‘rsatkichlarning o‘rtacha arifmetik 
qiymati, baravar;
X - kichik biznes sub’yektlari muayyan faoliyati 
natijalarining qiymati, mlrd. so‘m;
y - tahlil qilinayotgan muayyan yil;
n - tahlil qilinayotgan davrdagi yillar soni.

Kichik biznes 
sub’yektlari faoliyati 
natijalarining 
tahlil davridagi 
o‘zgarishlarini 
ifodalovchi umumiy 
o‘rtacha reytingi

URKB - kichik biznes sub’yektlari faoliyati 
natijalarining tahlil davridagi o‘zgarishlarini 
ifodalovchi umumiy o‘rtacha reytingi;
RR - kichik biznes sub’yektlarining tahlil davridagi 
muayyan faoliyati bo‘yicha reytingi, o‘rin;
i - reyting baholashda hisobga olinayotgan 
ko‘rsatkich;
n - reyting baholashda hisobga olinayotgan 
ko‘rsatkichlar soni.

Shu o‘rinda ta’kidlash lozimki, yuqoridagi hisob-kitoblar orqali baholangan natijalar umumiy tavsif kasb 
etadi. Chunki, ushbu ko‘rsatkichlar:

birinchidan, hududlarning iqtisodiy salohiyati darajalarini hisobga olmaydi;
ikkinchidan, bu natijalar aynan mahalliy darajada boshqarish ta’siri ekanligini ifodalay olmaydi.
Shunga ko‘ra, hududlardagi kichik biznes faoliyatidagi natijalarning hosil bo‘lishi ko‘p jihatdan ularning 

iqtisodiy salohiyatiga bog‘liq. Bunda hududlarning faoliyat natijalari asosiy iqtisodiy faoliyat ko‘rsatkichlarining 
iqtisodiy resurs birligiga nisbati orqali baholanishi lozim. Bizning tadqiqotimiz doirasida maxalliy (xududiy) 
resurslar sifatida quyidagilarni hisobga olish tavsiya etiladi:

1) hududlardagi aholi soni. 
2) hududlardagi kichik biznes sub’yektlarida bandlar soni; 
3) hudud maydoni. 
Namangan viloyati tuman va shaharlari kesimida mahalliy darajada boshqarish iqtisodiy mexanizmining 

samaradorligini baholashda kichik biznes sub’yektlari faoliyati natijalarini ifodalovchi quyidagi ko‘rsatkichlar 
belgilab olindi:

1) kichik biznes sub’yektlari tomonidan ishlab chiqarilgan yalpi qishloq xo‘jaligi mahsuloti hajmi;
2) kichik biznes sub’yektlari tomonidan ishlab chiqarilgan sanoat mahsulotlari hajmi;
3) kichik biznes sub’yektlari tomonidan ishlab chiqarilgan iste’mol mollari hajmi;
4) kichik biznes sub’yektlari tomonidan amalga oshirilgan chakana savdo aylanmasi hajmi;
5) kichik biznes sub’yektlari tomonidan ko‘rsatilgan jami xizmatlar hajmi.
Namangan viloyatida 2018‒2022-yillarda mazkur ko‘rsatkichlarning o‘rtacha arifmetik qiymati (O‘DKB) 

hamda reytingi bo‘yicha ma’lumotlarni quyidagi jadval orqali kuzatish mumkin (2-jadval). 

S2-jadval: Namangan viloyatida 2018‒2022-yillarda kichik biznes sub’yektlari faoliyati natijalarini ifodalovchi 

asosiy ko‘rsatkichlar2

Shahar va tumanlar

Yalpi qishloq 
xo‘jaligi 

mahsuloti hajmi

Sanoat 
mahsulotlari 

hajmi

Iste’mol mollari 
hajmi

Chakana savdo 
aylanmasi 

hajmi

Jami 
ko‘rsatilgan 

xizmatlar hajmi

O‘DKB Reyting O‘DKB Reyting O‘DKB Reyting O‘DKB Reyting O‘DKB Reyting

Namangan sh. 1,228 2 1,282 9 1,268 8 1,273 6 1,212 12

Mingbuloq 1,275 1 1,865 1 2,923 1 1,291 4 1,402 2

Kosonsoy 1,139 11 1,520 4 1,480 3 1,206 12 1,376 5

Namangan 1,152 10 1,198 12 1,212 9 1,306 3 1,245 11

Norin 1,219 3 1,383 7 1,130 12 1,267 7 1,404 1

Pop 1,212 4 1,201 11 1,367 7 1,363 1 1,333 7

To‘raqo‘rg‘on 1,192 6 1,622 3 1,391 6 1,230 9 1,280 10

Uychi 1,156 9 1,330 8 1,162 10 1,333 2 1,399 3

Uchqo‘rg‘on 1,181 7 1,233 10 1,155 11 1,238 8 1,339 6

Chortok 1,164 8 1,408 6 1,460 5 1,277 5 1,324 8

Chust 1,134 12 1,753 2 1,723 2 1,226 10 1,379 4

Yangiqo‘rg‘on 1,121 5 1,462 5 1,463 4 1,216 11 1,286 9

Namangan viloyati shahar va tumanlarining alohida faoliyat turlari natijalari bo‘yicha reyting ma’lumotlari 
asosida hisoblangan umumiy reytingni quyidagi jadval orqali guruhlarga ajratilgan holda ifodalash mumkin 
(3-jadval).

3-jadval: Namangan viloyati shahar va tumanlarining kichik biznes faoliyat natijalari bo‘yicha umumiy o‘rtacha 
reytingi3

Daraja guruhlari Hududlar

Yuqori daraja (1 – 4) Mingbuloq (1,8)

O‘rta daraja (4 – 6) To‘raqo‘rg‘on (6,8), Yangiqo‘rg‘on (6,8), Uychi (6,4), Chortoq (6,4), Norin (6), Pop (6), Chust (6)

Quyi daraja (7 – 12) Namangan (9), Uchqo‘rg‘on (8,4), Namangan sh. (7,4), Kosonsoy (7)

Jadval ma’lumotlaridan ko‘rinadiki, 2018–2022-yillarda Namangan viloyati shahar va tumanlarining kichik 
biznes faoliyat natijalari bo‘yicha umumiy o‘rtacha reytingi darajasi bo‘yicha Mingbuloq tumani peshqadamlik 
qilsa, aksincha, Namangan tumani eng oxirgi o‘rinni egallagan.

Navbatdagi bosqichda 2-jadvalda keltirilgan Namangan viloyati hududlarining 2018‒2022-yillar bo‘yicha 
o‘rtacha geometrik qiymatdagi tuzatish koeffitsiyentlaridan foydalangan holda kichik biznes sub’yektlari faoliyat 
natijalarini qaytadan hisoblab chiqildi (4-jadval).

2 Muallifning ishlanmasi asosida tuzilgan. 
3 Muallifning ishlanmasi asosida tuzilgan. 

4-jadval: Namangan viloyatida kichik biznes sub’yektlari faoliyati natijalarini ifodalovchi asosiy ko‘rsatkichlarning 
hudud iqtisodiy salohiyati jihatidan tuzatilgan qiymati va reytingi4

Shahar va 
tumanlar

Yalpi qishloq 
xo‘jaligi 

mahsuloti hajmi

Sanoat 
mahsulotlari 

hajmi

Iste’mol mollari 
hajmi

Chakana savdo 
aylanmasi hajmi

Jami 
ko‘rsatilgan 

xizmatlar hajmi

O‘DKB Reyting O‘DKB Reyting O‘DKB Reyting O‘DKB Reyting O‘DKB Reyting

Namangan sh. 1,262 2 1,3141 9 1,298 8 1,312 5 1,229 12

Mingbuloq 1,276 1 1,865 1 2,923 1 1,292 6 1,402 2

Kosonsoy 1,146 12 1,527 4 1,490 5 1,214 12 1,388 5

Namangan 1,181 9 1,227 11 1,242 9 1,340 2 1,277 11

Norin 1,214 5 1,380 7 1,125 12 1,261 10 1,401 3

Pop 1,217 4 1,208 12 1,376 7 1,372 1 1,340 8

To‘raqo‘rg‘on 1,236 3 1,692 3 1,449 6 1,275 8 1,328 9

Uychi 1,150 10 1,3144 8 1,151 11 1,327 3 1,399 4

Uchqo‘rg‘on 1,203 6 1,264 10 1,184 10 1,262 9 1,363 6

Chortok 1,195 7 1,442 6 1,499 3 1,315 4 1,361 7

Chust 1,190 8 1,847 2 1,814 2 1,279 7 1,456 1

Yangiqo‘rg‘on 1,149 11 1,513 5 1,498 4 1,248 11 1,307 10

Yuqoridagi Namangan viloyati shahar va tumanlarining alohida faoliyat turlari natijalariga ko‘ra reyting 
ma’lumotlari asosida hisoblangan umumiy reyting singari hudud iqtisodiy salohiyati jihatidan tuzatilgan qiymati 
reytingini guruhlar bo‘yicha aniqlandi (5-jadval).

5-jadval: Namangan viloyati shahar va tumanlarining hudud iqtisodiy salohiyati jihatidan tuzatilgan kichik biznes 
faoliyat natijalari bo‘yicha umumiy o‘rtacha reytingi5

Daraja guruhlari Hududlar (farqi +,-)
Yuqori daraja (1 – 3) Mingbuloq (2,2; -0,4)
O‘rta daraja (4 – 6) Chust (4; +2,0), Chortoq (5,4; +1,0), To‘raqo‘rg‘on (5,8; +1,0), Pop (6,4; -0,4), Norin (7,4; -1,4)

Quyi daraja (7 – 12) Namangan sh. (7,2; +0,2), Uychi (7,2; -0,8), Kosonsoy (7,6; -0,6), Uchqo‘rg‘on (8,2; +0,2), 
Yangiqo‘rg‘on (8,2; -1,4), Namangan (8,4; +0,6)

Jadval ma’lumotlaridan ko‘rinadiki, Namangan viloyati shahar va tumanlarida faoliyat ko‘rsatayotgan kichik 
biznesning asosiy ko‘rsatkichlari natijalari hududning iqtisodiy salohiyati jihatidan tuzatish kiritilgandan so‘ng 
yo ijobiy (+), yoki salbiy (-) tomonga o‘zgargan. Jumladan, Chust (+2,0), Chortoq (+1,0), To‘raqo‘rg‘on (+1,0), 
Uchqo‘rg‘on (+0,2), Namangan (+0,6) tumanlari va Namangan shahri (+0,2)da reyting o‘rinlarida yuqoriga sil-
jishlar bo‘lsa, Mingbuloq (-0,4), Pop (-0,4), Norin (-1,4), Uychi (-0,8), Kosonsoy (-0,6), Yangiqo‘rg‘on (8,2; -1,4) 
tumanlari reyting ko‘rsatkichlari, aksincha, pastlagan.

Mazkur dissertatsiya doirasida “BUSINESS INDICATOR” Hududlarda tadbirkorlikning rivojlanganlik dara-
jasi ko‘rsatkichlarini hisoblash va baholash bo‘yicha avtomatlashtirilgan onlayn axborot tizimi ma’lumotlari aso-
sida Namangan viloyatida tadbirkorlikning rivojlanishiga ta’sir etuvchi omillarni boshqarish darajasi tahlil qil-
ingan. Bunda viloyat tuman va shaharlarida tadbirkorlik rivojlanganligining umumiy darajasidan kelib chiqqan 
holda, tadbirkorlardan kelib tushgan murojaatlar, tadbirkorlik sub’yektlarining yashovchanligi, hududda bo‘sh 
turgan bino-inshootlar va uchastkalardan foydalanish, aholini ish bilan ta’minlash, hududdagi tadbirkorlarning 
davlat byudjet tushumlaridagi ulushi indikatorlarining yillar bo‘yicha o‘rtacha ma’lumotlari hisoblab chiqildi 
(6-jadval). 

4 Muallifning ishlanmasi asosida tuzilgan. 
5 Muallifning ishlanmasi asosida tuzilgan. 

S6-jadval: Namangan viloyati tuman va shaharlarida tadbirkorlardan kelib tushgan murojaatlar6

Tumanlar
Tadbirkorlardan 
kelib tushgan 
murojaatlar

Tadbirkorlik 
sub’yektlarining 
yashovchanligi

Bo‘sh turgan 
bino-inshootlar va 

uchastkalardan 
foydalanish

Aholini 
ish bilan 

ta’minlash

Tadbirkorlarning 
davlat byudjet 
tushumlaridagi 

ulushi

Kosonsoy 9,20 5,55 5,98 3,13 1,18

Mingbuloq 8,75 5,88 6,03 3,30 1,60

Namangan sh. 8,85 5,78 5,28 3,85 2,05

Namangan 9,20 5,68 5,73 4,13 1,33

Norin 8,55 5,90 5,73 3,15 1,23

Pop 8,83 5,73 4,95 2,78 1,45

To‘raqo‘rg‘on 9,48 6,23 6,30 3,03 1,35

Uchqo‘rg‘on 9,00 5,55 6,25 2,95 1,48

Uychi 8,85 5,53 5,93 3,73 1,45

Chortoq 8,90 5,35 5,55 2,93 1,15

Chust 8,93 5,35 6,03 3,00 1,20

Yangiqo‘rg‘on 8,80 5,38 5,03 2,73 1,25

Viloyat bo‘yicha 6,13 4,50 5,80 3,45 1,70

 Mazkur reyting uslubiyotidagi o‘ziga xos jihat – ayrim indikatorlarning hududdagi tadbirkorlar o‘rtasida 
o‘tkazilgan so‘rov natijalari asosida shakllantirilishi hisoblanadi. Jumladan, shunday indikatorlar qatorida tad-
birkorlarning davlat tashkilotlariga bo‘lgan ishonchi (1-indikator), bank xizmatlari ko‘rsatilishi sifati (2-indikator), 
muhandislik-kommunikatsiya tarmoqlariga ulanish va ta’minlanganligi (3-indikator), homiylikka va boshqa tad-
birlarga majburiy jalb etish (4-indikator)ni ko‘rsatish mumkin.

X U L O S A  V A  T A K L I F L A R
Kichik biznes subyektlari faoliyatini tartibga solish, ayniqsa, muayyan maqsadlarga erishish yo‘nalishida 

yaxlit soha sifatida boshqarishning zarurligini bu boradagi “o‘ziga xos tizimli zanjir” orqali ifodalash mumkin.
Kichik biznesning afzal tomonlaridan biri – bu undagi boshqaruvning sodda va ixchamligi hisoblanadi. Har 

qanday iqtisodiy subyekt singari kichik biznes ham alohida soha sifatida boshqaruv jarayonlarini taqozo etadi, 
biroq bu o‘rinda, boshqa iqtisodiy subyektlardan farq qiluvchi, o‘ziga xos xususiyatlar namoyon bo‘ladi.

Kichik biznes faoliyati o‘z tabiatiga ko‘ra ko‘proq mahalliy boshqaruvga yaqin hisoblanib, tadqiqot davo-
mida mazkur qoidani asoslovchi holatlar ifodalab berilgan.

Kichik biznes subyektlarini boshqarishda mazkur jarayonning mahalliy boshqaruv idoralari faoliyati bilan 
mushtarakligini ochib berish muhim hisoblanib, bunda qator yondashuvlar, shu jumladan, kichik biznesning 
afzallik va kamchiliklari nuqtai nazaridan yondashuvdan foydalanish mumkin. Shunga ko‘ra, mqolada das-
tlab kichik biznes afzallik jihatlarining soha korxonalariga ta’siri hamda mahalliy boshqaruv bilan mushtarakligi 
holatlari ilmiy jihatdan asoslab berilgan.

6 Muallif tomonidan quyidagi manba asosida tuzilgan: “BUSINESS INDICATOR” Hududlarda tadbirkorlikning rivojlanganlik darajasi 
ko‘rsatkichlarini hisoblash va baholash bo‘yicha avtomatlashtirilgan onlayn axborot tizim. - https://b-indicator.uz 

